
《法華經疏》：「能清淨持戒與柔和者而共止者。是

持戒行。」(T85,p.183b28-29)《法華經安樂行義》：「柔和善順者。一者自柔伏

其心。二者柔伏眾生。和者。修六和敬。持戒修禪智及證解脫法。乃至調眾生

瞋恚及忍辱持戒及毀禁皆同涅槃相。……柔和者名為法忍。善順者名為大忍。」

(T46,p.702b16-22)《法華經演義》卷 5：「初讀誦乃至教人書。即妙觀成就也。

觀行既成。隨有度門。無非妙行。故能正行六度。起塔等是明正行布施。起塔

僧塔。即是財施。讚嘆聲聞菩薩。即是法施。如此財法二施。莫不是妙觀。故

雖行布施。而不見有能施所施。乃所謂之正行布施也。復能持戒清淨。是明正

行持戒。言清淨持戒。即是性重譏嫌。等無差別。悉能嚴護。而無垢染也。與

柔和下。是明正行忍辱。忍辱無瞋者。忍有生、法二種。生忍是忍有情之惱。

法忍是忍無情之惱。隨其生法二惱現前。而能以大寂滅忍以忍之。故無瞋也。

志念堅固者。以其妙觀功成。了不見有能忍所忍也。常貴下。是明正行禪定。

一念不生。前後際斷。乃是得深定也。精進下。是明正行精進。利根下。是明

正行智慧也。」(X33,pp.249c16-250a5) 

參考本書 p.516（身安樂行之親近處）+529(口安樂

行)。 

《法華經要解》卷 5：「已趣道場。言已得真

趣。登證有期。近坐道樹。言已幾於道。成佛不遠。故所在之處當尊重之。」

(X30,p.339b22-23)《法華經通義》卷 5：「有人如此妙行。則四威儀處皆應起塔供

養。以此人已具佛心佛行。去佛不遠。固當供養也。」(X31,p.580a22-24) 

舉要言之，其心念念悉與諸波羅蜜相應，是名圓教初隨喜

品位。行者圓信始生，善須將養。若涉事紛動，令道芽破敗。唯得內修理觀，

外則受持讀誦大乘經典。聞有助觀之力。內外相籍，圓信轉明，十心堅固。…

聞有巨益，意在於此。是名第二品位。行者內觀轉強，外資又著，圓解在懷，

弘誓熏動。更加說法，如實演布。…說法開導，是前人得道全因緣。化功歸己，

十心則三倍轉明。是名第三品位。上來前熟觀心，未遑涉事。今正觀稍明，即

傍兼利物。能以少施與虛空法界等，使一切法趣檀，檀為法界。…餘五亦如是。

事相雖少，運懷甚大。此則理觀為正，事行為傍。故言「兼行布施」。事福資

理，則十心彌盛。是名第四品位。行人圓觀稍熟，事理欲融。涉事不妨理，在

理不隔事。故具行六度。若布施時，無二邊取著；十法界依正，一捨一切捨；

財身及命無畏等施。（財施、身施、命施、法施、無畏施，皆平等而施）。若

持戒時，性重譏嫌等無差別，五部重輕無所觸犯。若行忍時，生法寂滅，荷負

安耐。若行精進，身心俱靜，無間無退。若行禪時，遊入諸禪，靜散無妨。若

修慧時，權實二智究了通達，乃至世智，治生產業，皆與實相不相違背，具足

解釋佛之知見，而於正觀如火益薪。此是第五品位。如此五品圓信功德，東西

八方不可為喻。雖是初心，而勝聲聞無學功德。具如經說。  

《法華經指掌疏》卷 5：「具足供養。該起塔、造坊二事。

表剎句。長行所無。剎謂剎杆。表謂表而出之於外。顯此經具大威德。讀之者。

則為表剎也。高廣。非指剎杆。乃指塔相。連下句。頌前高廣漸小。至於梵天

之語。長行無然燈之語。有歌舞之文。偈略歌舞。益以然燈者。顯此經即智慧

燈故。周匝者。八面龕室。照明者。香油蘇燈。照於內而明於外也。」(X33,p.650 

c17-232)

修禪者所住之巖窟。即禪僧之住居。後轉指禪宗寺院。

《法華經指掌疏》卷 5：「須曼具云『須曼那』。此云

善攝意。華名也。其色黃白極香。樹高三四尺。下垂如葢。薝蔔。此云『黃華』。

小而極香。阿提目多伽。此云『善思惟』。形如大麻。赤華青葉。草華香之尤

者。以此三華。熏油常然者。取其香而明故。長行云不須起塔。及造僧坊。正

顯功德無量。猶如虗空。此云功德無量。如空無邊。正顯可敵起塔。及造僧坊。

文別而義同也。」(X33,p.651a9-16) 

《妙法蓮華經文句》卷 10：「『生心如佛想』者，

初依人號如來也。『不久詣道樹』者，其位在鐵輪，不久得入銅輪，能八相作

佛也。『已趣道場』者，行處也。『三菩提』者，近處也。此第五品與第四信

齊同是修慧位，若論入位，同是六根清淨位也，而有現未佛世滅後之異耳(云

云)。」(T34,p.138b11-16)《法華文句記》卷 10：「『已趣道場』至『處也』者，

既對行、近，並通淺深，故亦可為觀行行、近。『第五品齊第四信』者，以初

二品當初信解，第三品當第二信，故二處判三慧，將二信及此三品共在聞慧位

也。」(T34,p.343c23-27)《法華經授手》卷 8：「此第五品。初依之人即號如來

故也。」(X32, p.775c3-5) 

《法華經授手》卷 8：「此地者。即實相真境。

乃一切如來受用之場。今佛子既得事理圓融。自他并利。廣六度而契真如。則

同佛受用。故行住坐臥。皆在厥中矣。」(X32,p.775c7-10)《法華經大成》卷 7：

「法勝人尊。踐履之處。皆植福之地。故當種種供養。」(X32,p.506a14-15) 


